
OU3UKA-MATEMATUKA ®AHJIAPU IOTYKJIAPU

FIZIKA FANINI TIBBIY BILIMLAR ASOSIDA O'QITISHDA AXBOROT
TEXNOLOGIYALARIDAN FOYDALANISH

Niyazova Arofat Axrarovna
TDSI akademik litseyi o qituvchisi
Ikromova Madina Qobil qizi
TDSI akademik litseyi o' quvchisi

Annotatsiya: Tezisda fizika fanini tibbiy bilimlar asosida o'qitishda innovatsion va internet
texnologiyalaridan foydalanish masalalari va ta'limni axborotlashtirish muammosini tadqiq etish,
umuman, ko 'nikmaga aylangan aniq tushunchalardan foydalanish yoritilgan.

Kalit so"zlar: Axborot-kommunikatsiya, masofaviy ta'lim, onlayn darslar, virtual laboratoriya.

O‘zbekistonning iqtisodiy rivojlanishi va qudratini oshirish uchun bevosita ilm-fan taraqqiyoti
muhim omillardan biridir. Texnikaning yangi namunalarini yaratishda, albatta, muammoni
o‘rganish va mavjud masalaning yechimiga yangicha yondashuvini talab qiladi. Shu bilan birga
fizika tibbiyotga tobora jadal sur'atlarda kiritilmoqda. Zamonaviy tibbiy asboblarsiz, tibbiyotni
rivojlanishini tasavvur ham qilib bo‘lmaydi. Bunday tibbiyot asboblarini ishlata olish, undan
to‘g‘ri foydalana olish uchun esa, fizika fanini bilish, mohiyatini tushuna olish kerak. Ta’kidlash
joizki, shifokorning vakolati, shubhasiz, ishlatiladigan uskunalarni sozlash va ta'mirlashni o'z
ichiga olmaydi, lekin u qurilmaning ishlashi asoslarini tushunishi kerak. Nafaqat, tibbiy jihozlar,
balki inson organizmidagi bir gator kasalliklar ham fizik qonuniyatlarga bo‘ysunadi. Demalk,
bundan ko‘rinib turibdiki, o‘quvchi fizika fanini yaxshi o‘zlashtira olmasa, kelajakda o‘sha
kasb egasi bo‘lib yetishib chigqanida ham, o‘z kasbini mukammal egallashida qiyinchiliklarga
duch kelishi tabiiy. Buni esa, o‘qituvchi o‘quvchilarga tushuntira olishi kerak va o‘z navbatida
o‘quvchini o‘z faniga jalb qilib, o‘quvchi uchun fanning muhim ahamiyat kasb etganini anglatgan
holda o‘quvchini jalb qila olishi kerak. Shuningdek, o‘qituvchi o‘z mashg‘ulotlarida noan’anaviy
usullar, innovatsion texnologiyalardan foydalansa, o‘qituvchi va o‘quvchilar o‘rtasidagi to‘siq
yo‘goladi, o‘quvchilarning ijodkorligi va kuzatuvchanligi oshadi. Bunda majburiy bilimlar
berilmasdan, ma’lumotlarni ixtiyoriy qabul qilishga imkon yaratiladi.

Bundayvaziyatlardazamonaviytexnik o‘quvqurollarivabirinchinavbatdashaxsiy kompyuterdan
foydalanish yaxshi samara beradi. Zamonaviy axborot-kommunikatsiya texnologiyalari vositalari
yordamida tasavvur qilinishi qiyin bo‘lgan tajribalarning, hodisalarning modelini yaratish, balki
jarayonning shartlarini o‘zgartirish, assimilyatsiya qilish uchun optimal tezlik bilan “aylantirish”
imkonini beradi.

Darsda dasturiy mahsulotlardan foydalanish o‘quvchilarga real dunyoda sodir bo‘layotgan
jarayonlar va hodisalarni iloji boricha aniqroq o‘rganish imkonini beradi. Bu qo‘shimcha ravishda
kognitiv faollikni faollashtiradi va o‘quvchilarning yangi bilimlarga bo‘lgan qiziqishini oshiradi.

Fizika fanini tibbiy bilimlar asosida o‘qitishni tashkillashtirish orqali ta’lim mazmunini
takomillashtirishda pedagogik shartlar:

- tibbiyot oliy ta’lim muassasasi qoshidagi akademik litsey o'quvchilarini kelajakda kasb
faoliyatida talab qilinadigan kommunikativ va tadqiqot qobiliyatlari, ko'nikmalarini, kasbiy muhim
xususiyatlarini rivojlantirishga hissa qo'shadigan, fizik va tibbiy bilimlarni kompleks ravishda
qo'llashni talab giladigan kasbiy ahamiyatli faoliyatga jalb qilish;

-o'quv jarayonida o'quv texnologiyalaridan (loyiha, ma'lumot, hamkorlikda o'rganish, kichik
guruhlarda o'qish, kasbiy ta’lim, "talabalar portfoliosi" va boshqalar) foydalanish;

- 0'quv jarayoni ishtirokchilari (individual, guruh, jamoaviy) o'rtasidagi o'zaro munosabatlarning
turli usullarini o'quvchilarga tanlash huquqini berish;

- faoliyatning mazmuni va turini boyitish. (fanlararo loyihalar, ilmiy-amaliy konferensiyalar,
fizika va tibbiyotning integratsiyasiga asoslangan tadqiqot ishlari, fanlararo ekskursiyalar, fizik va
tibbiy bilimlar asosida tuzilgan testlar va boshqalar).

- tibbiyot yo‘nalishidagi oliy ta’lim muassasalarida o‘qish faoliyatini davom ettiruvchi
o‘quvchilar uchun diagnostika vositalarini ishlab chiqish;

- fizikani tibbiy bilimlar asosida o*qitishda psixologik va pedagogik yordamni amalga oshirish;
Quyida fizika fanini tibbiyotga bog‘lab, kasbiy ta’lim asosida o‘quvchilar faoliyatini
faollashtirish va jadallashtirishga asoslangan zamonaviy interfaol texnolgiyalarni tadbiq etgan
holda ishlab chigilgan metodlardan birini ko rishimiz mumkin.

Mavzu: Rentgen nurlari va ularning tadbigqi.

O‘qituvchi mavzuga oid fizik bilmlarni bergandan so‘ng, Rentgen nurlarining tadbiqiga

quyidagi metod asosida yondoshadi.

Rentgen nurlari

Tibbiyotda qo‘llanilishi

Afzalliklari

Kamchiliklari

Diagnostika maqsadlarda ichki organlarni
nurlantirib ko‘rish-rengenodiagnostika

Flyuorografiya — rengenodiagnostika
usuli bo‘lib, kichik nurlanish
intensivligidan foydalaniladi, bunda tasvir
ekrandan kichik o‘lchamli (24x36mm)
plyonkaga tushiriladi

Kasallikning bor-yo‘qligini aniqlash;
Kasallikning belgilarini (boshqa
kasalliklardan farq giluvchi) ko‘rsatib
berish (differensial diagnostika);
Patologik jarayonning aniq joyini
va tarqalishini aniqlab berish
(topdiagnostika);
Kasallikning shaklini, rivojlanish
fazalarini va surunkaviyligini aniqlab
berish (sifat diagnostika).

To‘qimalar faoliyatiga salbiy
ta’sir ko‘rsatishi va saraton
kasalliklarini kelib chiqishiga
sabab bo‘lishi mumkin.

Yorug‘lik kuchi katta bo‘lgan
linzadan foydalaniladi

Kompyuterli Rentgen tomografiyasi — bu
elektron - nur trubkasida yoki qog‘ozda
ob’yekt (organ)ning tasvirini qatlam-
qatlam qilib tushirish

Miyaning oq va kulrang moddasini
ajratish va juda kichkina o‘simta hosil
bo‘lish joyini ko‘rish mumkin.

To‘qimalar faoliyatiga salbiy
ta’sir ko‘rsatadi.

Rentgenoterapiya — nur terapiyasi usuli
bo‘lib, Rentgen nurlanishi yordamida
amalga oshiriladi. Hozirda qisqa fokusli
(qisqa masofali) rentgenoterapiya ko‘proq
qo‘llaniladi.

Tana sirtida, terida yuqori va pastki
labda, og‘iz bo‘shlig‘ida, to‘g‘ri
ichakda va h.k.da joylashgan
o‘simtalarni, tomirli o‘simtalarni
(angisarkoma,gemangioma,
limfangioma) davolashda qo‘llaniladi.

Fotonlarning energiyasi yuqori,
(150-200keV), masofa qgisqa
(15-300mm). To‘qgimalar
faoliyatiga salbiy ta’sir
ko‘rsatadi.

Rentgen nuri bilan davolash

Turli o‘smalar, saraton kasalligi,
shuningdek ba’zi yallig‘lanish
kasalliklarini davolash mumkin.

To‘qimalarning hayotiy
faoliyatini izdan chiqaradi

“Rentgen nurlari va ularning tadbiqi” mavzusini o‘qitishda foydalanilgan metodni bir necha
usullarda talqin etish mumkin. Buusullar esa, albatta o*qituvchining pedagogik mahoratiga bog‘liq.

